
LÖG 

um breyting á umferðarlögum, nr. 40 23. apríi 1968, sbr. lög nr. 23 

3. maí 1972 og lög nr. 25 24. apríl 1974. 

Forseti ÍSLANDS 
gjörir kunnugt: Alþingi hefur fallist á lög þessi og ég staðfest þau með sam- 

þykki mínu: 

1. gr. 

Á eftir liðnum „Létt bifhjól“ í 2. gr. komi nýr liður, svo hljóðandi: 
Beltabifhjól: Vélknúið ökutæki, sem aðallega er ætlað til fólks- eða vöruflutn- 

inga og/eða til að draga annað ökutæki og er búið beltum og eftir atvikum hjólum eða 
meiðum og er 400 kg eða minna að eigin þyngd. 

2. gr. 
6. gr. orðist svo: 
Dráttarvélar og beltabifhjól skulu búin öruggum tengibúnaði og tækjum þeim, 

sem um getur í 5. gr., eftir því sem við á og nánar skal ákveðið í reglugerð. 

3. gr. 
10. gr. orðist svo: 
Dómsmálaráðherra getur með reglugerð sett frekari ákvæði um gerð ökutækja, 

búnað o. fl. Hann setur og veitt nauðsynlegar undanþágur fyrir ökutæki, sem ætluð 
eru til sérstakra nota, og enn fremur kveðið á um áritanir og merki, sem nauðsyn- 
legt er að setja á ökutæki til eftirlits. 

Dómsmálaráðherra setur ákveðið, að óheimilt sé að nota tiltekna hluti eða 
búnað í ökutæki eða til verndar ökumanni, farþegum eða öðrum vegfarendum, sem 
eigi hafa hlotið viðurkenningu bifreiðaeftirlits ríkisins. Hann getur og bannað við- 
skipti með hluti eða búnað, sem ekki hefur verið viðurkenndur. 

4. gr. 
1. og 2. mgr. 11. gr. orðist svo: 
Áður en bifreið, bifhjól, létt bifhjól, Þeltabifhjól eða dráttarvél er tekin í 

notkun skal eigandi Ökutækisins eða umráðamaður senda lögreglustjóra þess 
umdæmis, sem hann er búsettur í, tilkynningu um það. Sama er um tengi- eða festi- 
vagna, sem eru 500 kg að eigin þyngd eða meira. 

Fullnægi ökutækið settum reglum, skráir lögreglustjóri það í ökutækjaskrá. 
Jafnframt skulu sett skráningarmerki á ökutækið. Á bifreiðum skulu vera tvö 
skráningarmerki, að framan og að aftan. Á öðrum skráningarskyldum ökutækjum 

skal vera eitt skráningarmerki. 

. 5. gr. 
A eftir 3. mgr. 28. gr. komi ný mgr., svo hljóðandi: 
Enginn má stýra beltabifhjóli nema hann hafi skírteini til aksturs Þifreiða, 

bifhjóla, dráttarvéla eða léttra bifhjóla. 

6. gr. 
55. gr. breytist sem hér segir: 

a. Á eftir 2. mgr. komi ný mgr., svo hijóðandi: 
Lengd ökutækis má ekki vera meiri en 12 m. Ökutæki með festivagni má 

þó vera 15 m að lengd og ökutæki með tengivagni 18 m.

b. 6. mgr., sem verður 7. mgr., orðist svo: 
Ákvæðin hér að framan um breidd, lengd og hæð ökutækis gilda einnig 

um farm þess. 

7. gr. 
Í stað orðsins „vegamálastjóri“ í 3. og 4. mgr. 56. gr. komi: veghaldari. 

8. gr. 
57. gr. orðist svo: 
Við bifreið, beltabifhjól eða dráttarvél má aðeins tengja einn tengivagn eða 

festivagn. Lögreglustjóri getur þó veitt undanþágu frá ákvæðum þessum, ef sér- 
stök nauðsyn er, enda komi samþykki vegamálastjóra til um akstur á vegum utan 

kaupstaða. 
Skráningarskyldan tengi- eða festivagn má aðeins tengja við bifreið, belta- 

bifhjól eða dráttarvél, sem til þess er talin hæf og hefur um það áritun í skrásetn- 
ingarskírieini. 

9. gr. 
1. mgr. 58. gr. orðist svo: 
Til dráttar tengitækis má nota beltabifhjól, dráttarvél eða vinnuvél. Enn frem- 

ur bifreið, sem skráð er til aksturs með tengivagn eða viðurkennd til aksturs með 

tengitæki. Ekki má aka með meira en eitt tengitæki. 

10. gr. 
70. gr., sbr. 1. gr. laga nr. 25 24. apríl 1974, breytist sem hér segir: 

a. 1. mgr. orðist svo: 
Eiganda skráðs, vélknúins ökutækis er skylt að kaupa í vátryggingafélagi, 

sem viðurkennt er af dómsmálaráðherra, og halda við vátryggingu fyrir öku- 

tæki sitt, sem nemi kr. 12000000 fyrir Þifreið og kr. 6000000 fyrir önnur 

ökutæki. 
b. Í stað „kr. 400 000.00% í 2. mgr. komi: kr. 600 000. 

11. gr. 

Í stað „27“ í 1. mgr. 73. gr., sbr. 1. gr. laga nr. 23 3. maí 1972 og 2. gr. laga 

nr. 24 24. apríl 1974, komi: 1.25%0. 

12. gr. 

Á eftir „Bifreiðaeftirlit ríkisins“ í 2. mgr. 83. gr. komi: Bílgreinasambandið. 

13. gr. 

Ákvæði 4. gr. um skráningu beltabifhjóla koma til framkvæmda Í. júní 1976. 

Nægilegt er þó, að beltabifhjól, sem tekin hafa verið í notkun fram til 1. júní 1976, 

séu tilkynnt til skráningar fyrir 1. október 1976. 

Ákvæði 10. og 11. gr. koma til framkvæmda 1. maí 1976. 

14. gr. 

Lög þessi öðlast þegar gildi. 

Gjört í Reykjavík 31. maí 1976. 

Kristján Eldjárn. 

(L. SJ 
Ólafur Jóhannesson.


